
FÓTBÓLTUR

NÝGGJA 
VERJU 
OG NÝTT 
ÁLOP

LANDSLIÐIÐ

Tróndur Arge - Frankfurt

Føroyska landsliðið er í dag 
komið til Frankfurt í Týsk­
landi, har fyrireikingar eru 
í gongd til venjingarlands­
dystin móti Kosovo. Føroyski 
landsliðsvenjarin, Lars 
Olsen, skal finna eitt nýtt 
makkarapar til miðverjuna, 

tí hvørki Atli Gregersen ella 
Sonni Ragnar Nattestad 
er ikki við. Somuleiðis er 
Jóan Símun Edmundsson 
skaddur, og tí fær nýggjur 
áleypari møguleikan sum 
fremsti maður frá byrjan.

Nýggja miðverja
Í mun til venjingarlands­

dystin fyrr í ár móti 
Liktenstein, so er Tórður 
Thomsen við aftur í mál­
manshópinum fyri Símun 
Rógva Hansen. Gunnar 
Nielsen spælir fast í mál­
inum hjá íslendska meistara­
liðnum, FH, og verður óiva 
fyrstaval aftur hesa undan­
kappingina.

Til hendan dystin eru 
hvørki Atli Gregersen ella 
Sonni Ragnar Nattestad 
við. Atli Gregersen er skadd­
ur í knænum og mátti 
geva avboð. Sonni Ragnar 
Nattestad er aftur í Íslandi, 
har FH roynir at fáa mið­
verjan í dystarvenjing, eftir 
at hann ikki hevur spælt fast 

síðani sigurin á Grikkalandi 
í juni í fjør. Heldur ikki í ár 
hevur hann vant regluliga og 
verður ikki úttikin til hvørki 
A-landsliðið ella U21 lands­
liðið, fyrr enn hann venur og 
spælir regluliga aftur.

Tí er líkt til, at Odmar 
Færø, ið spælir í lægru deild­
unum í Skotlandi, saman 
við Jóhan Troest Davidsen 
verður í miðverjuni. Odmar 
Færø spælir við B36 frá 16. 
juni av. Rógvi Baldvinsson 
er við aftur, og helst trðjaval 
í miðvejuni. Á bakkunum er 
sannlíkt, at tað verður Jónas 
Tór Næs ella Gilli Sørensen, 
sum vera á høgra bakki, eftir 
at Bárður J. Hansen enn 
eina ferð hevur meldað av­
boð til landsliðið. Á hinum 
bakkinum situr Viljormur 
Davidsen tungt á plássinum, 
tá hann er tøkur. Aðrir 
møguleikar til bakkplássini 
er René Shaki Joensen.

Gongur illa við 
Heina Vatndal
Føroyska landsliðið leitar 

framvegis eftir einum 
avloysara fyri Fróða 
Benjaminsen, ið er givin á 
landsliðnum. Lars Olsen 
hevur havt gott eyga á Heina 
Vatnsdal, sum hevur vunnið 
sær fast pláss á liðnum hjá 
Fremad Amager.

Tíverri liggur illa fyri, at 
fáa spælt hann inn á mið­
vøllin, tí annan landsdystin 
upp í slag hevur hann meldað 
avboð. Móti Liktenstein bleiv 
hann skaddur í dysti fáar 
dagar undan, meðan hann 
hesa ferð er bundin av lestri. 
Støðan er tann sama hjá 
Róaldi Jakobsen, sum eisini 
hevur givið avboð hesaferð.

Tí verður spennandi at 
síggja hvør fær plássið á meiri 
verjukenda miðvøllinum. 
Rógvi Baldvinsson hevur 
røkt uppgávuna fyri FC 
Fredericia, men aftur valt 
lívið í lægru deildunum í 
Norra, sum ikki er ein fyri­
munur hjá honum. Sølvi 
Vatnhamar er eitt gott boð, 
men Lars Olsen er ótrúliga 
fegin um leirvíkingin sum 

Føroyska lansliðið skal hava nýggja miðverju og nýggjan áleypara 
til venjingarlandsdystin móti Kosovo í Frankfurt í Týsklandi

Ístaðin hevur Lars Olsen 
í fyrstu atløgu sent boð 
eftir Rógva Baldvinsson 
og Boga Reinert Petersen, 
sum hevur møguleikan 
at fáa sín fyrsta dyst fyri 
A-landsliðið

– Hetta vóru fantastisk 
boð at fáa, og eg eri ótrúliga 
glaður fyri møguleikan. 
Soleiðis sigur Bogi Reinert 
Petersen við fsf.fo.

Hann fekk boðini eftir 
dystin á Argjum ímóti AB, 
at hann er úttikin til venj­

ingardystin ímóti Kosovo.
Tveir dagar undan frá­

ferð til Frankfurt, har 
Kosovo og Føroyar møt­
ast í venjingardysti kom­
andi fríggjadag, var lands­
liðsvenjarin, Lars Olsen, 
noyddur at gera tríggjar 
broytingar í føroyska hóp­
inum.

Bárður Hansen og Atli 
Gregersen úr Víkingi hava 
givið avboð vegna skaða, 
meðan Róaldur Jakobsen 
verður upptikin við skúla­

gongd, og verður tískil 
heldur ikki tøkur til dystin 
ímóti Kosovo.

Ístaðin hevur Lars Olsen 
í fyrsta umfari sent boð 
eftir Rógva Baldvinsson og 
Boga Reinert Petersen.

– Eg havi spælt við fleiri 
av yngru landsliðunum, 
og havi tí havt ein dreym 
um A-landsliðið. Men um 
eg skal vera heilt erligur, 
so hevur tann dreymurin 
verið eitt sindur fjarður 
seinastu tíðini, so hetta 

vóru góð boð at fáa, sigur 
Bogi Reinert Petersen við 
heimasíðuna hjá fótbólts­
sambandinum.

V e n j i n g a r d y s t u r i n 
millum Kosovo og Føroy­
ar verður á Volksbank 
Stadion í Frankfurt í Týsk­
landi fríggjadagin 3. juni, 
klokkan 19:00, føroyska 
tíð. Samstundis er hetta 
fyrsti altjóða dystur hjá 
Kosovo, sum fyrr í hesum 
mánaðinum fekk limaskap 
í UEFA og FIFA.

BOGI R. PETERSEN FYRI FYRSTU FERÐ
Róaldur Jakobsen, Bárður Hansen og Atli Gregersen 
hava givið avboð til dystin ímóti Kosovo


